
PEMBERITAHUAN PERTANYAAN JAWAB LISAN DEWAN RAKYAT 

MESYUARAT KE DUA, PENGGAL KE DUA, 

PERTANYAAN : JAWAB LISAN  

 

DARIPADA : YB DATUK SRI RICHARD RIOT ANAK JAEM  

(SERIAN) 

 

TARIKH  : 9 JULAI 2019   

 

SOALAN 

 

Dato' Sri Richard Riot anak Jaem [ Serian ] minta MENTERI DALAM 

NEGERI menyatakan bilangan anggota RELA di seluruh negara.  

 

 

 

 



SOALAN NO : 62 
 

JAWAPAN  

 

Tuan Yang Di-pertua,  

 

Sehingga hari ini, Jabatan Sukarelawan Malaysia (RELA) telah berjaya 

menarik minat pelbagai latar belakang kaum, lapisan umur, pendidikan 

dan pekerjaan sebagai anggota. Berdasarkan rekod, keanggotaan RELA 

sehingga 19 Jun 2019 adalah seramai 3,102,598 orang di seluruh negara.  

 

Daripada jumlah tersebut, negeri Selangor merupakan negeri yang 

mempunyai keanggotaan RELA tertinggi iaitu sebanyak 492,415, diikuti 

negeri Sarawak 358,038 orang dan negeri Sabah 294,660. Manakala 

mengikut jantina seramai 1,837,219 orang adalah Relawan manakala 

1,265,379 orang pula adalah Relawati.  

 

Golongan belia yang berumur 18 sehingga 40 tahun merupakan jumlah 

terbesar keanggotaan RELA iaitu seramai 1,939,497 orang iaitu 

bersamaan 62%. Manakala selebihnya iaitu seramai 1,163,101 berumur 

40 tahun dan ke atas. 

 

Di samping itu juga, daripada jumlah keanggotaan tersebut, kaum Melayu 

merupakan kaum majoriti yang menjadi anggota RELA iaitu sebanyak 

68% atau 2,121,131 orang. Kaum-kaum utama yang lain seperti kaum 

Cina sebanyak 12.43% iaitu seramai 385,473 orang diikuti kaum India 

seramai 136,799 iaitu mewakili 4.42% manakala penyertaan lain-lain 

kaum pula sebanyak 15% iaitu 459,195 orang. 

 

 


